
MAJLIS PELABURAN NEGARA: METRIK KECEKAPAN PENGGUNAAN TENAGA,
AIR DAN KARBON SEBAGAI GARIS PANDUAN UNTUK KELAYAKAN INSENTIF
CUKAI BAGI MEMBANGUNKAN PUSAT DATA MAMPAN

Mesyuarat Majlis Pelaburan Negara (MPN) Bil. 8/2024 hari ini telah bersetuju
dengan cadangan Garis Panduan bagi Pembangunan Pusat Data Mampan yang
mengandungi metrik kecekapan Keberkesanan Penggunaan Tenaga (Power
Usage Effectivess - PUE), Keberkesanan Penggunaan Air (Water Usage
Effectivess - WUE) dan amalan baik dalam pengawalan pelepasan karbon iaitu
Carbon Usage Effectiveness (CUE) yang akan digunapakai sebagai syarat
kelayakan insentif cukai di bawah Skim Pecutan Ekosistem Digital (Digital

Ecosystem Acceleration Scheme - DESAC).

Garis panduan ini telah menetapkan metrik bagi PUE bernilai 1.4 atau lebih
rendah bagi pusat data berskala hyper (hyper-scale, berkapasiti melebihi 2IMW)
dan WUE bernilai 2.2 m3/MWh atau lebih rendah, untuk menyokong amalan
kecekapan tenaga dan penggunaan air. Selain itu, garis panduan ini turut
menetapkan amalan baik dalam pengawalan pelepasan karbon bagi Carbon
Usage Effectiveness (CUE) berdasarkan nilai Grid Emission Factor yang
ditetapkan oleh Suruhanjaya Tenaga bagi mengukur pelepasan karbon oleh
pusat data iaitu 0.758 GgCO2 /GWh bagi Semenanjung Malaysia, 0.425 GgCO2
/GWh bagi Sabah dan 0.198 GgCO2 /GWh bagi Sarawak.

Garis panduan PUE, WUE dan CUE ini merupakan penambahbaikan polisi sedia
ada menerusi adaptasi penggunaan peralatan kecekapan tenaga hasil kerjasama
di antara Kementerian Pelaburan, Perdagangan dan Industri (MITI) bersama
Lembaga Pembangunan Pelaburan Malaysia (MIDA) dan Institut Piawaian dan

Penyelidikan Perindustrian Malaysia (SIRIM).

Tentang MITI:

MITI adalah pemacu utama dalam menjadikan Malaysia sebagai destinasi pilihan bagi pelaburan
berkualiti dan meningkatkan status negara ini sebagai sebuah negara perdagangan yang
kompetitif di peringkat global. Objektif dan peranannya adalah berorientasikan ke arah
memastikan pembangunan ekonomi yang pesat di Malaysia dan membantu mencapai
matlamat yang dinyatakan di negara ini untuk menjadi sebuah negara maju.

